К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Торъя категория гражданалы санаторно-курортнӧя бурдӧдчыны 
да санаторно-курортнӧя бурдӧдчанінӧдз да бӧр 
ветлыны позянлун сетӧм серти социальнӧя отсалан мераяс йылысь 
«Коми Республикаын олысьяслы социальнӧя отсалӧм йылысь» Коми Республикаса Оланпаслӧн 6.1 статья збыльмӧдӧм могысь Коми Республикаса Веськӧдлан котыр шуис:
1. Урчитны торъя военнӧй операцияын участвуйтысь гражданалы, а сідзжӧ торъя военнӧй операцияын участвуйтӧм гражданалӧн семьяясӧ пырысьяслы, кодъяс олӧны Коми Республика мутасын, социальнӧя отсалан мераяс:
1) санаторно-курортнӧя бурдӧдчӧм вылӧ путёвкалысь донсӧ компенсируйтӧм путёвкалӧн дон мындаын, но 55 000 шайтысь абу унджык;
2) санаторно-курортнӧя бурдӧдчанінӧдз да бӧр туйысь рӧскодсӧ компенсируйтӧм збыль вӧчӧм рӧскод мындаын, но 20 000 шайтысь абу унджык. 
2. Тайӧ шуӧмлӧн 1 пунктӧн урчитӧм социальнӧя отсалан мераяссӧ сетӧны торъя военнӧй операцияын участвуйтӧм гражданалы налӧн семьяясӧ пырысьяссӧ тӧд вылӧ босьтӧмӧн (эмӧсь кӧ) ӧтчыдысь. 
3. Вынсьӧдны санаторно-курортнӧя бурдӧдчӧм вылӧ путёвкалысь донсӧ компенсируйтан пӧрадоксӧ да условиеяссӧ 1 №-а содтӧд серти. 
4. Вынсьӧдны санаторно-курортнӧя бурдӧдчанінӧдз да бӧр туйысь рӧскод компенсируйтан пӧрадоксӧ да условиеяссӧ 2 №-а содтӧд серти. 
5. Тшӧктыны Коми Республикаса удж, уджӧн могмӧдан да социальнӧя доръян министерстволы:
1) сетны тайӧ шуӧмӧн урчитӧм социальнӧя отсалан мераяссӧ Коми Республикаса канму сьӧмкуд учреждениеяс – олысьясӧс социальнӧя доръян ӧтувъя шӧринъяс пыр;
2) сетны тайӧ шуӧмсӧ збыльмӧдӧмкӧд йитчӧм гӧгӧрвоӧдӧмъяс.
6. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын социальнӧя доръян юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
7. Тайӧ шуӧмыс вынсялӧ сійӧс официальнӧя публикуйтан лун бӧрын дас лун кольӧм мысти,  паськалӧ 2023 вося сора тӧлысь 1 лунсянь артмӧм инӧда йитӧдъяс вылӧ да лоӧ вынаӧн 2023 вося ӧшым тӧлысь 31 лунӧдз.
Коми Республикаса Веськӧдлан котырӧн 
Юрнуӧдысьӧс вежысь – 
Коми Республикаса сьӧм овмӧс министр                                        В. Казаков
Сыктывкар
2023 вося сора тӧлысь 11 лун
320 №
ВЫНСЬӦДӦМА
Коми Республикаса Веськӧдлан котырлӧн
2023 во сора тӧлысь 11 лунся 320 №-а шуӧмӧн
(содтӧд)
Санаторно-курортнӧя бурдӧдчӧм вылӧ путёвкалысь
донсӧ компенсируйтан
ПӦРАДОК ДА УСЛОВИЕЯС
1. Тайӧ Пӧрадоксӧ да условиеяссӧ дасьтӧма «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 6.1 статья збыльмӧдӧм могысь (водзӧ – Коми Республикаса Оланпас) да найӧ ладмӧдӧны торъя военнӧй операцияын участвуйтӧм гражданалы да торъя военнӧй операцияын участвуйтӧм гражданалӧн семьяясӧ пырысьяслы санаторно-курортнӧя бурдӧдчӧм вылӧ путёвкалысь донсӧ компенсируйтӧмӧн социальнӧя отсалан мераяс сетан юалӧмъяссӧ (водзӧ лӧсялӧмӧн – Пӧрадок, компенсация, граждана, семьяясӧ пырысьяс). 
2. Компенсация босьтӧм вылӧ инӧдыс эм Россия Федерацияса гражданалӧн, кодъяс олӧны Коми Республика мутасын, кодъясӧс индӧма Коми Республикаса Оланпаслӧн 6.1 статьяса 2 юкӧнын, Коми Республикаса Оланпаслӧн 6.1 статьяса 3 юкӧнын индӧм семьяясӧ пырысьясӧс тӧд вылӧ босьтӧмӧн. 
3. Компенсациясӧ сетӧны гражданаӧс санаторно-курортнӧя бурдӧдӧм вылӧ путёвкалӧн дон мындаын семьяясӧ пырысьясӧс тӧд вылӧ босьтӧмӧн, но Коми Республикаса Веськӧдлан котырӧн урчитӧм компенсация мындаысь оз унджык. 
4. Компенсациясӧ сетӧны санаторно-курортнӧй услугаясысь, кутшӧмъясӧс сетӧны санаторно-курортнӧй организацияясын, кутшӧмъяс пырӧны Коми Республикаса йӧзлысь дзоньвидзалун видзан министерстволӧн веськӧдлӧм улӧ, либӧ санаторно-курортнӧй организацияясын, кутшӧмъяс серти учредитысьӧн лоӧ Коми Республика (водзӧ – санаторно-курортнӧй организацияяс). 
5. Компенсация босьтӧм вылӧ гражданинлысь инӧдсӧ эскӧдӧны нима документӧн – компенсация босьтӧм вылӧ сертификатӧн (водзӧ  – сертификат).
6. Сертификатлысь формасӧ вынсьӧдӧны Коми Республикаса удж, уджӧн могмӧдан да социальнӧя доръян министерстволӧн тшӧктӧдӧн (водзӧ – Министерство) да йӧзӧдӧны «Ӧтуввез» юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.
7. Гражданинлы сертификатсӧ сетӧны Коми Республикаса канму сьӧмкуд учреждениеяс – гражданинлӧн оланін (овланін) серти олысьясӧс социальнӧя доръян ӧтувъя шӧринъяс (водзӧ – шӧрин).
8. Сертификат сетӧм могысь гражданин (Россия Федерацияса оланпастэчас серти сійӧс петкӧдлысь морт) (водзӧ – шыӧдчысь) 2023 вося ӧшым тӧлысь 25 лунысь оз сёрджык сетӧ шӧринӧ заявление форма серти, кутшӧмӧс вынсьӧдӧма Министерстволӧн тшӧктӧдӧн да йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – заявление), да татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ Россия Федерацияса оланпастэчас серти сійӧс петкӧдлысь морт, содтӧд сетсьӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) документъяс (тӧдмӧгъяс), кутшӧмъяс эскӧдӧны торъя военнӧй операцияын гражданинлысь участвуйтны дугӧдӧмсӧ;
3) документъяс, кутшӧмъяс эскӧдӧны семьяӧ пырысьлысь гражданинкӧд рӧдвуж йитӧдъяссӧ (гӧтрасьӧм йылысь эскӧдангижӧд, чужӧм йылысь эскӧдангижӧд, кутшӧмъясӧс сетӧма суйӧрсайса канмулӧн компетентнӧй органъясӧн, да роч кыв вылӧ нотариальнӧя эскӧдӧм налӧн вуджӧдӧм, урчитӧм случайясын – торъя производство пӧрадокын лӧсялана юридическӧй факт индӧм йылысь ёрдлӧн помшуӧм) либӧ кутшӧм эскӧдӧ, мый семьяӧ пырысь олӧ гражданинлӧн иждивение вылын; 
4) санаторно-курортнӧя бурдӧдчӧм вылӧ путёвка босьтӧм могысь 070/у №-а форма серти медицина справка, мый вынсьӧдӧма «Амбулаторнӧя медицина отсӧг сетысь медицина организацияясын вӧдитчан медицинскӧй документациялысь ӧткодь формаяс да найӧс гижан пӧрадокъяс вынсьӧдӧм йылысь» Россия Федерацияса йӧзлысь дзоньвидзалун видзан министерстволӧн 2014 во ӧшым тӧлысь 15 лунся 834н №-а тшӧктӧдӧн.
9. Шыӧдчысь вермӧ сетны:
1) торъя (персонифицируйтӧм) учёт нуӧдан системаын гражданинӧс пасйӧм йылысь тӧдмӧгъяс; 
2) оланін серти пасйӧм йылысь тӧдмӧгъяс (кор гражданинӧс эскӧдысь документын оланін серти пасйӧм йылысь пасйӧдыс абу) либӧ овланін серти пасйӧм йылысь тӧдмӧгъяс;
3) документъяс (тӧдмӧгъяс), кутшӧмъяс эскӧдӧны семьяӧ пырысьяслысь рӧдвуж йитӧдъяссӧ (чужӧм йылысь эскӧдангижӧд, гӧтрасьӧм йылысь эскӧдангижӧд), на кындзи, кутшӧмъясӧс сетӧма суйӧрсайса канмулӧн компетентнӧй органъясӧн. 
Сэк, кор шыӧдчысь аслас кӧсйӧм серти абу сетӧма тайӧ пунктын индӧм документъяссӧ (тӧдмӧгъяссӧ), шӧрин тайӧ Пӧрадоклӧн 8 пунктын индӧм документъяс сетан лунсянь 1 уджалан лунысь оз сёрджык корӧ найӧс ведомствокостса юӧрӧн йитчӧм серти органъясысь да организацияясысь, кодъяслӧн веськӧдлӧм улын лоӧны индӧм  документъясыс (тӧдмӧгъясыс).
10. Сертификат сетӧм могысь сетӧны тайӧ Пӧрадоклӧн 8 да 9 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн 9 пунктын индӧм документъяссӧ сетӧма шыӧдчысьлӧн кӧсйӧм серти).
Сэк, кор шыӧдчысь ачыс сетӧма заявлениесӧ да тайӧ Пӧрадоклӧн 8 да 9 пунктъясын индӧм документъяссӧ (сэк, кор тайӧ Пӧрадоклӧн 9 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти), шӧрин пасйӧ индӧм документъяссӧ шыӧдчысьӧн найӧс сетан лунӧ. Тайӧ Пӧрадоклӧн 8 да 9 пунктъясын индӧм документъяслысь подлинникъяссӧ (сэк, кор тайӧ Пӧрадоклӧн 9 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти), кутшӧмъяс вылысь шӧринса специалист вӧчӧ копияяс, бӧр сетӧны шыӧдчысьлы документъяс сетан лунӧ веськыда приём дырйи.
Документъяс сетан лунӧ веськыда приём дырйи шыӧдчысьлы сетӧны гижсьӧг-уведомление (заявлениелӧн орӧдан юкӧн) документъяслысь лыддьӧгсӧ да найӧс примитан кадпассӧ индӧмӧн.
11. Шӧрин примитӧ сертификат сетӧм (сетӧмын ӧткажитӧм) йылысь помшуӧмсӧ (тайӧ Пӧрадоклӧн 12 пунктӧн урчитӧм аслыспӧлӧслунъяссӧ тӧд вылӧ босьтӧмӧн):
1) тайӧ Пӧрадоклӧн 8 да 9 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн 9 пунктын индӧм документъяссӧ сетӧма шыӧдчысьлӧн кӧсйӧм серти);
2) шӧринлӧн запрос вылӧ бӧръя вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн 10 пунктын индӧм документъяссӧ  шыӧдчысь аслас кӧсйӧм серти абу сетӧма).
12. Сертификат сетӧмын ӧткажитӧм йылысь помшуӧм примитан подувъясыс сыын, мый:
1) гражданинлӧн абу компенсация вылӧ инӧдыс;
2) абу сетӧма либӧ абу тырвыйӧ сетӧма тайӧ Пӧрадоклӧн 8 пунктын индӧм документъяссӧ;
3) сетӧм документъясын эмӧсь абу збыль тӧдмӧгъяс;
4) сертификатсӧ сетлӧма нин водзджык;
5) заявлениесӧ сетӧма тайӧ Пӧрадоклӧн 8 пунктса медводдза абзацын индӧм кадколастысь сёрджык.
Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин прӧверитӧ, лӧсялӧны-ӧ индӧм тӧдмӧгъясыс збыльлунлы, тайӧ Пӧрадоклӧн 8 да 9 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн 9 пунктын индӧм документъяссӧ (тӧдмӧгъяссӧ) сетӧма шыӧдчысьлӧн кӧсйӧм серти) органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи сертификат сетӧм (сетӧмын ӧткажитӧм) йылысь помшуӧм примитан кадколастыс, кутшӧмӧс индӧма тайӧ Пӧрадоклӧн 11 пунктын, нюжӧдсьӧ шӧринса директорӧн либӧ сыӧн уполномочитӧм мортӧн кадколаст вылӧ, мыйта колӧ коран юӧрсӧ босьтӧм вылӧ, но 20 уджалан лунысь оз дырджык вылӧ, мый йылысь юӧртӧны гражданинлы лӧсялана запрос (запросъяс) ыстан лунсянь 3 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, кутшӧм эскӧдӧ, мый сетӧм тӧдмӧгъясыс абу збыльӧсь, шӧрин индӧм юӧр босьтан лунсянь 5 уджалан лун чӧжӧн примитӧ сертификат сетӧмын ӧткажитӧм йылысь помшуӧм. 
Босьтӧм юӧр подув вылын, кутшӧм оз эскӧд, мый сетӧм тӧдмӧгъясыс абу збыльӧсь, шӧрин индӧм юӧр босьтан лунсянь 5 уджалан лун чӧжӧн примитӧ сертификат сетӧм йылысь помшуӧм.
13. Сертификат сетӧм (сетӧмын ӧткажитӧм) йылысь помшуӧм примитан лунсянь 3 уджалан лун чӧжӧн шӧрин юӧртӧ шыӧдчысьлы примитӧм помшуӧм йылысь заявлениеын индӧм ногӧн, тайӧ пунктса мӧд абзацын индӧм случай кындзи. Сэк, кор примитӧма сертификат сетӧмын ӧткажитӧм йылысь помшуӧм, гижсьӧны подувъяс, кутшӧмъяс серти вӧлі примитӧма татшӧм помшуӧмсӧ.
Сэк, кор шӧрин примитӧ сертификат сетӧм йылысь помшуӧм, шӧрин сетӧ шыӧдчысьлы сертификатсӧ шӧринӧ сылӧн шыӧдчан лунӧ. 
14. Граждана вермӧны выль пӧв шыӧдчыны шӧринӧ сертификат сетӧмла сертификат сетӧмын ӧткажитӧм йылысь помшуӧм примитӧм вылӧ подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн 12 пунктса 2, 3 пунктувъясӧн.
15. Шӧринъяс вуджӧдӧны компенсациясӧ веськыда санаторно-курортнӧй организациялӧн рӧштшӧт тшӧт вылӧ, кутшӧмӧс индӧма санаторно-курортнӧй услугаяс сетӧм йылысь сёрнитчӧмын, кутшӧмӧс гражданин кырымалӧма санаторно-курортнӧй организациякӧд (водзӧ –  сёрнитчӧм), санаторно-курортнӧй организацияӧн сёрнитчӧмсӧ шӧринӧ сетан лунсянь 15 уджалан лун чӧжӧн.
16. Компенсация сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.
17. Компенсация сетан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
ВЫНСЬӦДӦМА
Коми Республикаса Веськӧдлан котырлӧн
2023 во сора тӧлысь 11 лунся 320 №-а шуӧмӧн
(содтӧд)
Санаторно-курортнӧя бурдӧдчанінӧдз да бӧр туйысь 
рӧскодсӧ компенсируйтан
ПӦРАДОК ДА УСЛОВИЕЯС
1. Тайӧ Пӧрадоксӧ да условиеяссӧ дасьтӧма «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 6.1 статья збыльмӧдӧм могысь (водзӧ – Коми Республикаса Оланпас) да найӧ ладмӧдӧны торъя военнӧй операцияын участвуйтӧм гражданалы да торъя военнӧй операцияын участвуйтӧм гражданалӧн семьяясӧ пырысьяслы санаторно-курортнӧя бурдӧдчанінӧдз да бӧр туйысь рӧскодсӧ компенсируйтӧмӧн социальнӧя отсалан мераяс сетан юалӧмъяссӧ (водзӧ лӧсялӧмӧн – Пӧрадок, туйысь рӧскодсӧ компенсируйтӧм, граждана, семьяясӧ пырысьяс).
2.  Туйысь рӧскодсӧ компенсируйтӧм вылӧ инӧдыс эм Россия Федерацияса гражданалӧн, кодъяс олӧны Коми Республика мутасын, кодъясӧс индӧма Коми Республикаса Оланпаслӧн 6.1 статьяса 2 юкӧнын, Коми Республикаса Оланпаслӧн 6.1 статьяса 3 юкӧнын индӧм семьяясӧ пырысьясӧс тӧд вылӧ босьтӧмӧн, да кодъяс санаторно-курортнӧя бурдӧдчисны санаторно-курортнӧй организацияясын, кутшӧмъясӧс индӧма тайӧ шуӧм дорӧ 1 №-а содтӧдлӧн 4 пунктын.
3. Гражданалы семьяясӧ пырысьяссӧ тӧд вылӧ босьтӧмӧн туйысь рӧскодсӧ компенсируйтӧны ӧтчыдысь санаторно-курортнӧя бурдӧдчанінӧдз да бӧр туйысь збыль рӧскод мындаын, но семьялы туйысь рӧскодсӧ компенсируйтан мындаысь оз унджык, мый урчитӧма Коми Республикаса Веськӧдлан котырӧн. 
4. Сэк, кор санаторно-курортнӧя бурдӧдчанінӧдз да бӧр мунӧны некымын сикас транспортӧн, гражданинлы компенсируйтӧны туйысь мынтысьӧм вылӧ ӧтувъя рӧскодсӧ.
5. Туйысь рӧскодсӧ компенсируйтӧны Коми Республикаса канму сьӧмкуд учреждениеяс – гражданинлӧн оланін (овланін) серти олысьясӧс социальнӧя доръян ӧтувъя шӧринъяс (водзӧ – шӧрин).
6. Туйысь рӧскодсӧ компенсируйтӧм могысь гражданин (Россия Федерацияса оланпастэчас серти сійӧс петкӧдлысь морт) (водзӧ – шыӧдчысь) 2023 вося ӧшым тӧлысь 25 лунысь оз сёрджык сетӧ шӧринӧ заявление форма серти, мый вынсьӧдӧма Коми Республикаса удж, уджӧн могмӧдан да социальнӧя доръян министерстволӧн тшӧктӧдӧн (водзӧ – Министерство) да йӧзӧдсьӧ «Ӧтуввез» юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – заявление), да татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ Россия Федерацияса оланпастэчас серти сійӧс петкӧдлысь морт, содтӧд сетсьӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
3) документъяс, кутшӧмъяс эскӧдӧны семьяӧ пырысьлысь гражданинкӧд рӧдвуж йитӧдъяссӧ (гӧтрасьӧм йылысь эскӧдангижӧд, чужӧм йылысь эскӧдангижӧд, кутшӧмъясӧс сетӧма суйӧрсайса канмулӧн компетентнӧй органъясӧн, да роч кыв вылӧ нотариальнӧя эскӧдӧм налӧн вуджӧдӧм, урчитӧм случайясын – торъя производство пӧрадокын лӧсялана юридическӧй факт урчитӧм йылысь ёрдлӧн помшуӧм) либӧ кутшӧм эскӧдӧ, мый семьяӧ пырысь олӧ гражданинлӧн иждивение вылын; 
3) санаторно-курортнӧй услугаяс сетӧм йылысь сёрнитчӧм, кутшӧмӧс гражданин кырымалӧма санаторно-курортнӧй организациякӧд, кутшӧмӧс индӧма тайӧ шуӧм дорӧ 1 №-а содтӧдлӧн 4 пунктын;
4) ветлан документъяс ветлан кадпассӧ да донсӧ индӧмӧн.
Сэк, кор гражданин да сылӧн семьяӧ пырысьяс вӧдитчӧны электроннӧй билетӧн, туйысь рӧскодсӧ компенсируйтӧны: 
а) электроннӧй пассажирскӧй билетлӧн маршрут/квитанция (сынӧдті новлӧдлӧмъяс оформитан автоматизируйтӧм юӧртан системаысь выписка) да пуксян талон подув вылын – сынӧд транспортӧн ветлігӧн;
б) кӧрт туй транспортын электроннӧй ветлан документ (билет) да контрольнӧй купон (кӧрт туй транспортын пассажиръясӧс новлӧдлӧмӧн веськӧдлан автоматизируйтӧм системаысь выписка) подув вылын – кӧрт туй транспортӧн ветлігӧн;
в) электроннӧй билетлысь маршрут/квитанцияяс да (либӧ) кассӧвӧй чек (сэні индӧм билетлӧн реквизитъясӧн) подув вылын – автомашина транспортӧн ветлігӧн – сетігӧн;
г) электроннӧй ветлан документ (билет) да (либӧ) кассӧвӧй чек (сэні индӧм билетлӧн реквизитъясӧн) подув вылын – вавыв транспортӧн ветлігӧн. 
7. Туйысь рӧскодсӧ компенсируйтӧм могысь сетӧны тайӧ Пӧрадоклӧн 6 пунктын индӧм документъяслысь подлинникъяссӧ.
Шӧрин пасйӧ индӧм документъяссӧ шыӧдчысьӧн найӧс сетан лунӧ. Документъяслысь подлинникъяссӧ, кутшӧмъяс вылысь шӧринса специалист вӧчӧ копияяс, бӧр сетӧны шыӧдчысьлы документъяс сетан лунӧ веськыда приём дырйи.
Документъяс сетан лунӧ веськыда приём дырйи шыӧдчысьлы сетӧны гижсьӧг-уведомление (заявлениелӧн орӧдан юкӧн) документъяслысь лыддьӧгсӧ да найӧс примитан кадпассӧ индӧмӧн.
8. Шӧрин примитӧ туйысь рӧскодсӧ компенсируйтӧм (компенсируйтӧмын ӧткажитӧм) йылысь помшуӧмсӧ (тайӧ Пӧрадоклӧн 9 пунктӧн урчитӧм аслыспӧлӧслунъяссӧ тӧд вылӧ босьтӧмӧн) тайӧ Пӧрадоклӧн 5 пунктӧн индӧм документъяс сетан лунсянь 5 уджалан лун чӧжӧн.
9. Туйысь рӧскодсӧ компенсируйтӧмын ӧткажитӧм йылысь помшуӧм примитан подулыс сыын, мый:
1) гражданинлӧн абу компенсация вылӧ инӧдыс;
2) абу сетӧма либӧ абу тырвыйӧ сетӧма тайӧ Пӧрадоклӧн 6 пунктын индӧм документъяссӧ;
3) сетӧм документъясын эмӧсь абу збыль тӧдмӧгъяс;
4) туйысь рӧскодсӧ компенсируйтлӧмаӧсь нин водзджык.
Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин прӧверитӧ, лӧсялӧны-ӧ индӧм тӧдмӧгъясыс збыльлунлы, тайӧ Пӧрадоклӧн 6 пунктын индӧм документъяс сетан лунсянь 5 уджалан лун чӧжӧн органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи компенсация сетӧм (сетӧмын ӧткажитӧм) йылысь помшуӧм примитан кадколастыс, кутшӧмӧс индӧма тайӧ Пӧрадоклӧн 8 пунктын, нюжӧдсьӧ шӧринса директорӧн либӧ сыӧн уполномочитӧм мортӧн кадколаст вылӧ, мыйта колӧ коран юӧрсӧ босьтӧм вылӧ, но 20 уджалан лунысь оз дырджык вылӧ, мый йылысь юӧртӧны гражданинлы лӧсялана запрос (запросъяс) ыстан лунсянь 3 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, кутшӧм эскӧдӧ, мый сетӧм тӧдмӧгъясыс абу збыльӧсь, шӧрин индӧм юӧр босьтан лунсянь 5 уджалан лун чӧжӧн примитӧ туйысь рӧскодсӧ компенсируйтӧмын ӧткажитӧм йылысь помшуӧм. 
Босьтӧм юӧр подув вылын, кутшӧм оз эскӧд, мый сетӧм тӧдмӧгъясыс абу збыльӧсь, шӧрин индӧм юӧр босьтан лунсянь 5 уджалан лун чӧжӧн примитӧ туйысь рӧскодсӧ компенсируйтӧм йылысь помшуӧм.
10. Туйысь рӧскодсӧ компенсируйтӧм (компенсируйтӧмын ӧткажитӧм) йылысь помшуӧм примитан лунсянь 3 уджалан лун чӧжӧн шӧрин юӧртӧ шыӧдчысьлы примитӧм помшуӧм йылысь заявлениеын индӧм ногӧн, тайӧ пунктса мӧд абзацын индӧм случай кындзи. Сэк, кор примитӧма туйысь рӧскодсӧ компенсируйтӧмын ӧткажитӧм йылысь помшуӧм, гижсьӧны подувъяс, кутшӧмъяс серти вӧлі примитӧма татшӧм помшуӧмсӧ.
Сэк, кор шыӧдчысь бӧрйӧма примитӧм помшуӧм йылысь юӧртанногсӧ шӧринӧ веськыда аслас шыӧдчӧмӧн, шӧрин тайӧ Пӧрадоклӧн 8 пунктын индӧм кадколаст помасьӧм бӧрын юӧртӧ шыӧдчысьлы примитӧм помшуӧм йылысь шӧринӧ лӧсялӧмӧн сылӧн аслас шыӧдчан лунӧ.
11. Граждана вермӧны выль пӧв шыӧдчыны шӧринӧ туйысь рӧскодсӧ компенсируйтӧмла компенсация сетӧмын ӧткажитӧм йылысь помшуӧм примитан подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн 9 пунктса 2 да 3 пунктувъясӧн.
12. Туйысь рӧскод серти компенсациясӧ гражданалы вуджӧдӧны гражданинлӧн заявлениеын индӧм ногӧн тӧлысьлӧн бӧръя лунысь оз сёрджык, мый мунӧ тӧлысь бӧрын, кор примитӧма компенсация сетӧм йылысь помшуӧм, а сэк, кор гражданин шыӧдчӧ ӧнія календарнӧй волӧн ӧшым тӧлысьын – 2023 вося ӧшым тӧлысь 31 лунысь оз сёрджык. 
13. Туйысь рӧскодсӧ компенсируйтӧмкӧд йитчӧм рӧскодсӧ сьӧмӧн могмӧдӧны ӧні финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.
14. Компенсация сетан юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
